
Жаңа Жолдаудан - жаңа жетістіктерге
Елбасымыз жыл сайын халыққа Жолдауын жақсы дәстүрге айналдырып отыр. Биылғы жолдауында «халқымыздың бақуатты өмір сүруі және еліміздің озық дамыған 30 елдің қатарына қосылуы-Тәуелсіз мемлекетіміздің мәңгілік мұраты» делінген ұран бар. Осы мақсатқа жету жолында Қазақстанның қысқа мерзім ішінде талай жұмыстарын нақты айқындап, дамуын анықтап беретін негізгі құжат болып отыр.
«Тұрмыс сапасын арттыру» тарауында білім сапасына қатты назар аударады. Соның ішінде білім алушылардың алып жатқан біліміне басты назар аударылып, оларға білім беретін мекемелердің сапасын атап өтеді. Сапа жайына тоқтап кетсем, өз басым бізде ағылшын пәнінің мұғалімі ретінде білім алушыларға барлық жағдайлар жасалған деп есептеймін. Себебі, семинар сабақтарына қоса студенттерге қосымша курстар беру жоспары біздің Манаш Қозыбаев атындағы Солтүстік Қазақстан мелекеттік университетінде нақты жүзеге асырылған. Ағылшын тілінде курстар ақысыз беріледі. Президент өз жолдауында, білім басқару жүйесіне шетелдік менеджерлер тобын жобаға қосу жоспарын ұсынған болатын. Бэріміз білетін шетелдік білім жүйесі озық, жаңа заманның талабына сай, нәтижеге қол жеткізген. Сол үшін де Президентіміз Қазақстан Республикасын осы бағдарға қойғанына өз басым өте қуаныштымын.
Сонымен қатар, нәтижелі білім бере алмайтын мекемелерді жабу идеясы да ұсынылған. Бұл ең ұтымды шешім деп есептеймін. Себебі, саны көп, сапасы жоқ мекемелер еліміздің білім деңгейін төмендетпесе, дамыған үздік 30 елдің қатарына қосылуында атқаратын рөлі кемдекем.
Бірінші тапсырмасында, 2019 жылдан бастап ең төменгі жалақыны 1,5 есе, яғни 28 мыңнан 42 мыңға дейін өсіруді міндет еткен. Бұл тапсырма нарық аясында өзекті мэселе болып табылғандықтан, жұмыс жасаушылар бұл шешімге қуанары анық.
Екінші тапсырмасында, «Педагог мәртебесі туралы» заңды әзірлеп, қабылдау жөнінде шешім қабылданған. Жөнсіз келе беретін тексерістер санын азайтып, қағазбастылықты жеңу жолдарын анықтау керек деген ұсыныс тастайды.
 Сонымен қатар,білім гранттарының санын кебейткендігін айтады. Білім алушылар бұл берілген мүмкіндікті тиімді пайдаланып, білім нарығында жақсы нәтижеге жетер деген үміттеміз.
Тәуелсіз мемлекетіміздің мэңгілік мұратына жету жолында бәріміз білек тұра ат салысуымыз керек. Президентіміз күндіз-түн ел қамы деп қалай еңбектенсе, біз де солай еңбектенуіміз қажет. Бірлігімізді мызғытпай, ынтымағымызды ыдыратпай, алар асуымыз бен бағындыратын белестерімізге бір мақсатпен ұмтылайық!

